
Vighneshvara Pujavidhanam

ವಿಘ್ನೇಶ್ವರಪೂಜಾವಿಧಾನಂ

ಆದೌ ವಿಘ್ನೇಶ್ವರಪೂಜಾ
(ಚಿಕೀರ್ಷಿತಸ್ಯ ಕರ್ಮಣಃ ನಿರ್ವಿಘ್ನೇನ ಪರಿಸಮಾಪ್ತ್ಯರ್ಥಂ
ಹರಿದ್ರಾಬಿಂಬೇ ಕ್ರಿಯಮಾಣಾ ಪೂಜಾ)
ಓಂ ವಕ್ರತುಂಡ ಮಹಾಕಾಯ ಸೂರ್ಯಕೋಟಿಸಮಪ್ರಭ .

ಅವಿಘ್ನಂ ಕುರು ಮೇ ದೇವ ಸರ್ವಕಾರ್ಯೇಷು ಸರ್ವದಾ ..

ಶ್ರೀಗುರುಭ್ಯೋ ನಮಃ .
ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ಧ್ಯಾಯೇತ್ಸರ್ವವಿಘ್ನೋಪಶಾಂತಯೇ ..

ಪ್ರಾಣಾಯಾಮಃ .
ಕರಿಷ್ಯಮಾಣಸ್ಯ ಕರ್ಮಣೋ ನಿರ್ವಿಘ್ನೇನ ಪರಿಸಮಾತ್ಯರ್ಥಂ ಆದೌ ವಿಘ್ನೇಶ್ವರ
ಪೂಜಾಂ ಕರಿಷ್ಯೇ (ಅಪಉಪಸ್ಪೃಶ್ಯ)
ಗಣಾನಾಂ ತ್ವಾ ಗಣಪತಿಂ ಹವಾಮಹೇ ಕವಿಂ ಕವೀನಾಂ ಉಪಮಶ್ರವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮಣಾಂ ಬ್ರಹ್ಮಣಸ್ಪತ ಆ ನಃ ಶೃಣ್ವನ್ನೂತಿಭಿಃ ಸೀದ ಸಾದನಂ .

ಅಸ್ಮಿನ್ ಹರಿದ್ರಾಬಿಂಬೇ ಸುಮುಖಂ ವಿಘ್ನೇಶ್ವರಂ ಧ್ಯಾಯಾಮಿ .ಆವಾಹಯಾಮಿ
.

(ಸರ್ವತ್ರ ಆದೀ ಓಮಿತಿ ಪ್ರಣವೋಯೋಜ್ಯಃ .)
ಸುಮುಖಾಯ ವಿಘ್ನೇಶ್ವರಾಯ ನಮಃ ಆಸನಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಪಾದ್ಯಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಅರ್ಧ್ಯಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಆಚಮನೀಯಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಮಧುಪರ್ಕಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಸ್ರಪಯಾಮಿ . ಸ್ನಾನಾನಂತರಂ
ಆಚಮನೀಯಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ವಸ್ತ್ರಾಣಿ ಧಾರಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಉಪವೀತಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಆಭರಣಾನಿ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಗಂಧಾಂಧಾರಯಾಮಿ . ಗಂಧೋಪರಿ
ಹರಿದ್ರಾಕುಂಕುಮಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಅಕ್ಷತಾನ್ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಪುಷ್ಪೈಃ ಪೂಜಯಾಮಿ .

ಓಂ ಸುಮುಖಾಯ ನಮಃ .ಓಂ ಏಕದಂತಾಯ ನಮಃ .ಓಂ ಕಪಿಲಾಯ ನಮಃ .
ಓಂ ಗಜಕರ್ಣಕಾಯ ನಮಃ . ಓಂ ಲಂಬೋದರಾಯ ನಮಃ . ಓಂ ವಿಕಟಾಯ
ನಮಃ .
ಓಂ ವಿಘ್ನರಾಜಾಯ ನಮಃ . ಓಂ ವಿನಾಯಕಾಯ ನಮಃ . ಓಂ ಧೂಮಕೇತವೇ
ನಮಃ .
ಓಂ ಗಣಾಧ್ಯಕ್ಷಾಯ ನಮಃ . ಓಂ ಫಾಲಚಂದ್ರಾಯ ನಮಃ . ಓಂ ಗಜಾನನಾಯ
ನಮಃ .
ಓಂ ವಕ್ರತುಂಡಾಯ ನಮಃ . ಓಂ ಶೂರ್ಪಕರ್ಣಾಯ ನಮಃ . ಓಂ ಹೇರಂಬಾಯ
ನಮಃ .
ಓಂ ಸ್ಕಂದಪೂರ್ವಜಾಯ ನಮಃ .ಓಂ ವಿಘ್ನೇಶ್ವರಾಯ ನಮಃ .
ಸುಮುಖಾಯ ವಿಘ್ನೇಶ್ವರಾಯ ನಮಃ ಧೂಪಮಾಘ್ರಾಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ದೀಪಂ ದರ್ಶಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ನಾರಿಕೇಲಖಂಡದ್ವಯಂ ಕದಲೀಫಲಂ
ಗುಡಂ
ಸರ್ವಂ ಮಹಾನೈವೇದ್ಯಂ ನಿವೇದಯಾಮಿ .

ನಿವೇದನಾನಂತರಂ ಆಚಮನಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಕರ್ಪೂರತಾಂಬೂಲಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಮಂತ್ರಪುಷ್ಪಂ ಸಮರ್ಪಯಾಮಿ .

ಸುಮುಖಾಯ ವಿಘ್ನೇಶ್ವರಾಯ ನಮಃ ಸ್ವರ್ಣಪುಷ್ಪಂ ಸಮರ್ಪಯಾಮಿ .

ಸುಮುಖಾಯವಿಘ್ನೇಶ್ವರಾಯ ನಮಃ ಸರ್ವೋಪಚಾರಪೂಜಾಃ ಸಮರ್ಪಯಾಮಿ
.

ವಕ್ರತುಂಡ ಮಹಾಕಾಯ ಸೂರ್ಯಕೋಟಿ ಸಮಪ್ರಭ .

ನಿರ್ವಿಘ್ನಂ ಕುರು ಮೇ ದೇವ ಸರ್ವಕಾರ್ಯೇಷು ಸರ್ವದಾ .

ಸುಮುಖಶ್ಚೈಕದಂತಶ್ಚ ಕಪಿಲೋ ಗಜಕರ್ಣಕಃ .
ಲಂಬೋದರಶ್ಚ ವಿಕಟೋ ವಿಘ್ನರಾಜೋ ವಿನಾಯಕಃ .
ಧೂಮಕೇತುರ್ಗಣಾಧ್ಯಕ್ಷಃ ಫಾಲಚಂದ್ರೋ ಗಜಾನನಃ .
ವಕ್ರತುಂಡಃ ಶೂರ್ಪಕರ್ಣೋ ಹೇರಂಬಃ ಸ್ಕಂದಪೂರ್ವಜಃ .
ಷೋಡಶೈತಾನಿ ನಾಮಾನಿಯಃ ಪಠೇಚ್ಛೃಣುಯಾದಪಿ .

ವಿದ್ಯಾರಂಭೇ ವಿವಾಹೇ ಚ ಪ್ರವೇಶೇ ನಿರ್ಗಮೇ ತಥಾ .

ಸಂಗ್ರಾಮೇ ಸರ್ವಕಾರ್ಯೇಷು ವಿಘ್ನಸ್ತಸ್ಯ ನ ಜಾಯತೇ ..

(ಚಿಕೀರ್ಷಿತಂ ಕರ್ಮ ಆರಭ್ಯ ವಿಘ್ನೇಶ್ವರಂ ಯಥಾಸ್ಥಾನಂ ಪ್ರತಿಷ್ಠಾಪಯೇತ್
.)ಅಸ್ಮಾತ್
ಹರಿದ್ರಾಬಿಂಬಾತ್ ಭಗವಂತಂ ಸುಮುಖಂ ವಿಘ್ನೇಶ್ವರಂ ಯಥಾಸ್ಥಾನಂ
ಪ್ರತಿಷ್ಠಾಪಯಾಮಿ -ಶೋಭನಾರ್ಥೇ
ಕ್ಷೇಮಾಯ ಪುನರಾಗಮನಾಯ ಚ ..

ಇತಿ ವಿಘ್ನೇಶ್ವರಪೂಜಾವಿಧಾನಂ ಸಂಪೂರ್ಣಂ .

